
Parlamentu Nasional halo progresu boot iha area lejizlativa no asesu ba justisa
ho produs Lei Rejime Juridiku Arbitrajen Voluntéria

Komisaun A Parlamentu Nasional (PN) iha 03-05 Fevereiru 2021, halo diskusaun no
votasaun iha espesialidade ba Proposta Lei N0.11/V/2 kona-ba aprova Rejime Juridiku
Arbitrajen Voluntaria ne'ebé prosede alterasaun ba Kodigu Prosesu Sivil. Diskusaun no
votasaun ne’e prezide husi Prezidente Komisaun A, distintu deputadu Joaquim dos
Santos “Boraluli”.

Objetivu husi lei ne’e mak atu regulariza arbitrazen voluntaria nia ezekusaun no
konfirmasaun ba ezekusaun desizaun sira arbitrajen nian ho nia ambitu aplikasaun sei
abranje ba arbitrajen interna, arbitrajen internasiondal no arbitrajen estranjeiru.

“JSMP konsidera Estadu Timor-Leste liuhusi Parlamentu Nasional halo progresu boot
iha area lejizlativa, asesu ba justisa no investimentu liuhusi prodas lei kona-ba Rejime
Juridiku Arbitrajen Voluntaria ne’e. Liuhusi lei ne’e ita iha ona mekanizmu propriu no
adekuadu ne’ebé bele fasilita no aselera prosesu sivil sira la’o ho lalais no progresu iha
investimentu tanba ho prezensa lei ne’e, investor sira sente seguru atu investe iha
Timor-Leste,” dehan Diretora Ezekutiva JSMP, Ana Paula Marcal.

JSMP nia monitorizasaun durante ne’e iha tribunal sira nota katak autor judisiariu sira
enfrenta problema iha prosesu julgamentu ba kazu sivil sira tanba tuir sira, kazu sivil
nia prosesu kompleksu no presiza tempu ne’ebé barak atu apura faktu sira no sira mos
la dun iha esperiénsia atu kaer kazu sivil tanba ne’e difikulta sira hodi adia kazu sivil
sira to’o pendente barak iha tribunal®.

Iha parte seluk, relasiona ho provizaun Artigu 56 Proposta Lei NU.11/V/2 aprova Rejime
Juridiku Arbitrajen Voluntaria kona-ba prazu atu prefere sentensa, JSMP rekomenda ba
distintu deputadu sira Komisaun A PN atu bele altera tiha prazu masimu ba notifikasaun
desizaun final tribunal arbitrajen nian ne’ebé prevee iha pontu 1) husi fulan 12 ba fulan
3 (tolu). Enkuantu prazu ida fulan 6 (neen) prevee iha pontu 3) bele hatun ba masimu
loron 30, nune’e bele asegura prosesu ida lais, efetivu no efisiente.

! Atu hatene info kle’an bele haree iha website JSMP: https://ismp.tl/wp-
content/uploads/RelatoriuKontratuProsesuSIVIL TETUM.pdf

Iha diskusaun durante loron tolu nia laran, Komisaun A PN konsege halo aprovasaun
ba artigu hamutuk 51 ne’ebé husi Kapitulu | kona-ba Dispozisaun Jeral kompostu husi
Artigu 1-7, Kapitulu Il kona-ba Konvensaun Arbitrajen kompostu husi Artigu 8-13,
Kapitulu 1l kona-ba Konstituisaun Tribunal Arbitral kompostu husi Artigu 14-21, Kapitulu
IV kona-ba Rekezitus, Dever, Responsabilidade no Direitu ba Arbiteru sira kompostu
husi Artigu 22-25, Kapitulu V kona-ba Kompeténsia Tribunal Arbitral kompostu husi
Artigu 26-28, Kapitulu VI kona-ba Medida Provizoriu sira no Ordena Prelimenériu iha
seksaun I-IV ne’ebé kompostu husi Artigu 26-39 no Kapitulu VIl kona-ba Inisiu,
Kondusaun ba Dezenvolvimentu Prosesu Arbitral kompostu husi Artigu 40-51.

Alende ne’e, Komisaun A mds konsege aprova alterasun ba Kodigu Prosesu Sivil iha
Artigu 671 no Artigu 694 no mdés revoga Artigu 841 no Artigu 679 (2) no mds inklui
aprova proposta Alterasaun 3 (tolu) ba iha Artigu 2 kona-ba ambitu aplikasaun husi
proposta orijinal Lei NU.11/V/2 no Proposta NuU. 3 atu f6 kompeténsia maximu ba
Tribunal Supremu no Justisa bainhira iha prosesu rekursu no bainhira iha konfirmasaun
ba desizaun arbitrajen nian.

Diskusaun no votasaun iha espesialidade ba Proposta Lei ne’e tuir kalendariu
Komisaun A PN sei kontinua filafali iha 10-13 Fevereiru 2021, iha Munisipiu Aileu.

Atu hetan informasaun liutan favor kontaktu:

Ana Paula Marcal
Diretora Ezekutiva JISMP
Diresaun e-mail: ana@jsmp.tl

